
VIS PREZIDAN BIDEN REJWENN GOUVÈNÈ CUOMO, POU ANONSE KANPAY 

POU OGMANTE SALÈ MINIMÓM LAN A $15 PA ÈDTAN  
 

Komisyonè Travay pa Entèrim Eta Musolino Siyen Ódonans Salè  ki deziyen $15/ 
kòm salè minimòm pa èdtan nan tout Eta pou Travayè nan Endistri Fast Food yo 

 
Vis Prezidan Joseph Biden te rejwenn Gouvènè Andrew M. Cuomo, jodia pou ralye pou 
peman egal pou travayè New York yo e yo te anonse yon kanpay pou fè New York vini 
premye eta nan peyi a pou adopte yon salè minimòm $15.00 pa èdtan.  Anons sa a vini 
nan men jou a lè Komisyonè Travay pa Entèrim Eta Mario J. Musolino te siyen yon 
òdonans $15.00 salè minimòm pa èdtan nan tout eta pou travayè fast food yo – nivo ki 
te rekòmande pa yon Komisyon Depatman Travay Eta nan kòmansman ete sa.   
Gouvènè a te pwopoze yon ogmantasyon salè minimòm nan tout endistri yo ki ta dwe 
ogmante pwogresivman pou reflete òdonans endistri fast food la, antre anvigè 
konplètman nan 31 desanm 2018 nan Vil New York ak 1ye jiyè 2021 pou rès Eta New 
York. 
 
“Si wap travay aplentan, ou pa ta dwe ap viv nan povrete– tou senpleman,” te deklare 
Gouvènè Cuomo. “Ogmante salè minimòm a $15 pa èdtan pral ajoute ekite nan 
ekonomi nou an epi pote diyite ak respè pou 2.2 milyon moun, anpil ladan yo te fòse 
pou viv nan povrete pandan twò lontan. Pawòl papa m osijè sila yo ki rete dèyè nan vil 
sa kap briye pa sèlman yon rèv– yo te verite lè li tap di yo, e yo toujou sonnen vrè jodia.  
Nou pral simonte septik yo epi demontre pèp Ameriken an ke nou ka fè sa vini yon pi 
bon kote paske eta New York se eta posibilite.  Nou ka restore espwa ak opòtinite, e 
nou pral fè l avèk yon salè minimòm $15 kap asire jistis ekonomik pou tout moun.” 
 
Gen plis pase 1,200 travayè ki te rejwenn Gouvènè a ansanm avèk Vis Prezidan, manm 
yo nan kominote a ak defansè yo nan Javits Center nan Vil New York pou selebre siksè 
Komisyon Salè fast food epi kontinye elan sa a. Nan mwa kap vini yo, administrasyon 



Haitian Creole 

Gouvènè a, avèk otorite eli yo, lidè biznis ak manm yo nan kominote a, pral pote kanpay 
la pou yon salè minimòm $15 nan eta pou rasanble sipò pou yon pwojè lwa ki pral parèt 
nan nouvo sesyon lejislasyon an. 
 
Gouvènè Cuomo te toujou ap batay pou ogmante salè minimòm nan Eta New York. 
Nan 2013, Gouvènè a te siyen yon lejislasyon ki te ogmante salè minimòm $7.25 a nivo 
aktyèl li $8.75. Lejislasyon an gen ladan yon lòt ogmantasyon a $9.00 ki pral antre 
anvigè nan fen ane 2015. Anplis, Depatman Travay Eta te fòme yon Komisyon Salè nan 
jiyè ane pase, sa ki te kondwi a yon ogmantasyon pou travayè poubwa yo apati $4.90, 
$5.00 ak $5.65 pou rive a $7.50 pa èdtan sou 31 desanm 2015. 
 
Ódonans Salè Minimòm pou Travayè Fast Food yo te siyen  
 
Nan dat 7 me 2015, Gouvènè Andrew M. Cuomo te bay Komisyonè Travay pa Entèrim 
Eta enstriksyon pou fòme yon Komisyon Salè pou envestige epi fè rekòmandasyon sou 
yon ogmantasyon nan salè minimòm travayè yo nan endistri fast food la. Manm yo ki 
nan Komisyon Salè Fast Food la se te: Byron Brown, Majistra Buffalo, ki reprezante 
piblik la; Kevin Ryan, Prezidan ak Fondatè Gilt, ki reprezante biznis yo; ak Mike 
Fishman, Sekretè-Trezorye Inyon Entènasyonal Sèvis Anplwaye, ki reprezante travay.  
 
Komisyon Salè sou Fast Food la te depoze  rapò li nan dat 31 jiyè ki an pati rekòmande 
ke Eta ogmante salè minimòm nan a $15 pou anplwaye yo nan chèn fast food yo. 
Jodia, Komisyonè a te siyen yon òdonans salè, ki daprè lalwa dwe emèt nan lespas 45 
jou apre yo fin depoze rapò a.  Kounye a òdonans lan sijè a pwosesis règlemantasyon.  
 
Ódonans ki siyen an disponib la. Orè pou ogmantasyon salè minimòm New York nan 
endistri fast food la anba.  

 

Vil New York  
 

Nan tout eta 

Salè 
Minimòm 

($) Apati 
 

Salè 
Minimòm 

($) Apati 

10.50 12/31/2015 
 

9.75 12/31/2015 

12.00 12/31/2016 
 

10.75 12/31/2016 

13.50 12/31/2017 
 

11.75 12/31/2017 

15.00 12/31/2018 
 

12.75 12/31/2018 

 

  

13.75 12/31/2019 

   

14.50 12/31/2020 

   

15.00 7/01/2021 

Senatè Kirsten Gillibrand te deklare: “Pou devlope klas mwayèn nan, nou dwe fikse 
yon salè ki rezonab kap pèmèt fanmi yo peye fakti yo epi ekonomize pou avni yo.   Sa a 
se yon envestisman entelijan pou mendèv ak ekonomi nou an, e mwen fyè dèske New 
York alavangad nan peyi a pou retire travayè yo nan sik povrete salè minimòm nan.”  

 
Avoka Jeneral Eric Schneiderman te deklare: “Nouyòkè kap travay di yo merite yon 
salè ki aktyèlman ka sipòte yo ansanm avèk fanmi yo.  Okenn moun pa ta dwe ap 
travay aplentan epi pou yap viv nan povrete.   Pandan plizyè ane, mwen te kanpe avèk 
travayè yo pou mande yon salè desan reyèl pou tout Nouyòkè yo. Nan Avril, mwen te 
premye mande pou yon Komisyon salè eta bay travayè fast food yo yon ogmantasyon 
salè, mwen ensiste ke komisyon salè a se te jis kòmansman an.  Jodia, mwen rejwenn 
Vis Prezidan ak Gouvènè Cuomo pou m mande yon salè desan pou tout Nouyòkè yo e 
mwen pral fè tout sa ki nan pouvwa m antanke Avoka Jeneral pou pwoteje epi elaji dwa 
travayè yo.” 
 
Prezidan Asanble a Carl Heastie te deklare: “Mwen kontan dèske komisyon salè 
Gouvènè Cuomo a te pran aksyon desiziv pou ogmante salè travayè fast food yo nan 
New York. Nan non tout manm yo nan Majorite Asanble a, mwen felisite Komisyonè 
Travay pa Entèrim nan dèske li te siyen òdonans salè sa ak pou sèvis komisyon salè a 
nan eta. Asanble a te dirije lit pou yon ogmantasyon enpòtan nan salè minimòm pandan 
lontan pou tout travayè yo nan eta, e mwen kontan paske Gouvènè Cuomo ap rejwenn 
nou nan efò nou yo.  Okenn moun kap travay aplentan pa ta dwe ap viv nan povrete. 
Kite New York –Empire State ki gen enèji – dirije wout la pou rès peyi a epi finalman 
pase yon salè minimòm reyèl ki pral retire moun yo nan povrete epi ede yo reyalize rèv 
Ameriken an.” 
 
Senatè Brad Hoylman te deklare: "Lè nou ogmante salè minimòm pou tout travayè yo, 
nou ka ede retire anpil fanmi revni fèb nan povrete epi fè yon envestisman pwofon nan 
avni ekonomik ak mwayen pou viv tout kominote New York la. Mwen kontan pou m wè 
pwogrè mouvman sa ap devlope e mwen gen konfyans avèk sipò Gouvènè a nan 
sesyon lejislativ ki pral vini an nou pral fè salè minimòm nan desan pou tout moun.” 
 
Senatè Gustavo Rivera te deklare: "Garanti yon salè ki pi elve pou travayè fast food 
yo se yon gwo reyalizasyon, e avèk sesyon lejislativ la kap vini touswit la nou bezwen 

eksplwate elan sa pou ogmante salè minimòm pou chak Nouyòkè kap touche salè 
minimòm nan.   Mwen felisite Gouvènè Cuomo pou vizyon ak angajman l anvè Nouyòkè 
yo kap travay san relach e nap rete tann pou n kontinye sipòte mouvman sa a pou asire 
ke nou gen yon salè desan isit la nan  NY." 
 
Manm Asanble Nick Perry te deklare: "Moun kap travay nan New York gen chans 
paske yo genyen Gouvènè a ki konprann kijan yon klas mwayèn kap pwospere enpòtan 
pou kwasans ekonomik la. Mwen felisite Gouvènè a paske li te yon konbatan pou 
travayè nan fast food ak poubwa New York yo, ak pou tout Nouyòkè yo pandan lap 
lanse Kanpay Jistis Ekonomik Mario Cuomo a. Mwen kontan paske mwen te patisipe 
pou fè pwopozisyon sa vini lwa." 
 
Defansè Piblik Vil New York Letitia James te deklare: “Plizyè milyon Nouyòkè kap 
travay di pa kapab peye pou nesesite debaz yo tankou manje, rad, lwaye, ak sèvis 
piblik yo - paske li enposib pou sipòte tèt yo sou salè minimòm aktyèl nou an.  Okenn 
moun pa ta dwe ap travay aplentan epi pou yap viv nan povrete. Se poutèt sa mwen fyè 
pou m kanpe avèk Vis Prezidan Biden ak Gouvènè Cuomo pou sipòte salè minimòm 
$15. Lè nou mete plis lajan nan pòch Nouyòkè kap travay di yo, nou ka ede fanmi kap 
travay yo epi bati yon klas mwayèn ki solid." 
 
Kontwolè Vil New York Scott M. Stringer te deklare: Pwopozisyon “Gouvènè Cuomo 
pou ogmante salè minimòm lan a $15 pa èdtan se yon deklarasyon fonse ke New York 
angaje pou ogmante opòtinite ekonomik pou tout rezidan li yo. New York gen yon eritaj 
fyète ak pwogresiv long pou travayè yo, men jodia, nou genyen youn nan salè minimòm 
ki pi ba nan peyi a. Yon salè minimòm $15 pa-èdtan ta mete plizyè milyon dola nan 
pòch fanmi kap travay di yo ki bezwen l piplis. An nou fè sa reyalize!”  
 
Mary Kay Henry, Prezidan International SEIU, te deklare: Aksyon “Gouvènè Cuomo 
jodia montre ke lè moun kap travay rete ansanm epi pale ke yo ka gen viktwa pou 
amelyore lavi fanmi yo. Viktwa jodia pral mete lajan nan men manman ak papa kap 
travay yo, kidonk yo ka mete plis lajan anretou nan kominote yo.  Elan nou an ap 
devlope e nou pral kontinye lit nou an jiskaske tout travayè ki pa touche byen nan peyi 
sa genyen salè ki ka pèmèt yo elve yon fanmi epi rasanble ansanm pou fòme yon 
sendika epi gen yon vwa nan travay la.  
 
Hector Figueroa, Prezian 32BJ SEIU, te deklare: "Jodia se yon bagay nan liv istwa: 
yo te tande plizyè milye travayè nan fast food la, e plizyè santèn milye lòt gen yon 
chemen pwogrè avèk yon chanpyon pwisan. Nou aplodi Gouvènè Cuomo paske li te 
kontinye tradisyon fyète New York kap dirije wout la sou kesyon pwogresiv yo, e map 
rete tann pou m travay avèk Gouvènè a ansanm avèk lòt reprezantan ki eli yo nan eta 
pou ede gason ak fi kap travay yo ansanm avèk fanmi yo soti nan difikilte pou reponn a 
bezwen yo.   Nou konnen lè moun kap travay yo vini ansanm pou kanpe pou tèt yo, 
fanmi ansanm avèk kominote yo, tout moun ap genyen. Nou gen konfyans ke New York 
pral pave wout la e li pral premye pou ogmante salè minimòm nan a $15 kidonk tout 
moun gen yon bon chans pou yon avni ki gen siksè." 

George Gresham, Prezidan 1199SEIU United Healthcare Workers East, te deklare: 
"Nan apèl fonse l pou ogmante salè minimòm nan a $15, Gouvènè a ap kontinye lit li a 
pou asire egalite ak opòtinite pou tout Nouyòkè kap travay di yo.   Manm nou yo kap 
bay swen nan kay, ki gen difikilte pou sipòte fanmi yo pandan ke yap pran swen 
sitwayen nou yo ki pi vilnerab nan eta, ansanm avèk tout travayè swen sante New York 
yo rekonesan anpil a Gouvènè a paske li te defann koz yo." 
 
Peter Ward, Prezidan Konsèy New York Hotel & Motel Trades, te deklare: "Serena 
Williams se pa sèl moun ki prale nan yon Grand Slam semèn sa a. Pou mete l lejèman 
Pwopozisyon Gouvènè Cuomo pou ogmantasyon salè minimòm $15 se yon lòt vizyon 
ki ekitab pou travayè yo.  Yon fwa ankò, New York alatèt yon mouvman nasyonal pou 
jistis ekonomik ak yon chemen pwogrè pou peyi nou an." 
 
Mario Cilento, Prezidan New York State AFL-CIO, te deklare: "Aksyon dramatik jodia 
pou ogmante salè minimòm a $15 pou travayè fast food yo, se premye etap nan adrese 
inegalite nan revni.  Nou felisite Gouvènè a pou lidèchip li nan takle pwoblèm ki ankou a 
nan moman sa, e nap rete tann pou n travay avèk li pou ogmante salè pou travayè yo ki 
nan tout sektè nan eta sa a. Yon salè ki pi elve non sèlman ede travayè yo soti nan 
povrete, li voye vrè mesaj ke respè ak diyitie nan plas travay la kòmanse avèk yon jou 
pewòl ekitab pou yon jou travay onèt." 
 
Gary LaBarbera, Prezidan Bilding ak Konstriksyon Konsèy Trades of Greater New 
York, te deklare: “Sou Gouvènè Cuomo, Eta New York te toujou alavangad chanjman 
pwogresiv sa.   Ogmante salè minimòm nan a $15 pou travayè fast food yo se yon lòt 
egzanp sou eritaj sa, e li se yon kwasans fòmidab nan atenn jistis ekonomik pou 
Nouyòkè yo—men nou gen anpil travay ki rete toujou pou fèt. Jodia, nap voye mesaj la 
ke nou pral kontinye lite kidonk nou tout ka monte ansanm.  Chak Nouyòkè merite pou 
touche yon pi bon salè, kidonk pandan pwochen sesyon lejislativ ki pral vini an mwen 
pral kanpe avèk Gouvènè Cuomo ak Kanpay Jistis Ekonomik  Mario Cuomo a pou 
ogmante salè minimòm nan tout eta.” 
 
Stuart Appelbaum, Prezidan Inyon pou Magazen an gwo ak andetay [Retail, 
Wholesale, and Department Store Union (RWDSU)], UFCW, te deklare: “Li lè pou 
nou monte kominote nou yo, eta nou an, ak peyi nou an avèk salè ki pi elve; li lè pou 
nou bati yon pi bon ekonomi kap ranfòse tout moun ak fanmi kap travay yo, se pa 
sèlman elit moun rich yo.   Anons jodia pou travayè FF yo se yon vitwa enpòtan pou 
moun kap travay yo.  Pwochen etap la dwe gen ladan travayè nan endistri andetay la 
ansanm avèk lòt travayè yo. Kidonk, tande Albany: kounye a se moman pou nou fè sa 
ki bon pou tout moun kap travay yo.” 
 
Vincent Alvarez, Prezidan Konsèy Travay Santral Vil New York, AFL-CIO, te 
deklare: "Kòm depans lavi nan Vil New York kontinye ap ogmante, li enperatif ke tout 
travayè yo resevwa salè klas mwayèn ki pral pèmèt yo peye pou lojman, pran swen 
fanmi yo, epi envesti nan kominote lokal yo. Nou aplodi Gouvènè a paske li te pran 
aksyon sa a.  Mouvman Travay nan Vil New York la pral kontinye kanpe pou asire ke 
gouvènman nou an kreye yon ekonomi ki mache pou tout moun, epitou asire ke tout 

travayè yo nan Vil New York resevwa salè ke yo bezwen dezespereman e ke yo merite 
a." 
 
Cynthia DiBartolo, Prezidan Chanm Komès Greater New York, te deklare: "Mwen 
fyè pou m rejwenn Gouvènè Cuomo nan kanpay Jistis Ekonomik Mario Cuomo a pou 
bay Nouyòkè kap travay di yo kout pous yo merite a, devlope klas mwayèn nan epi 
ranfòse ekonomi eta nou an. Gouvènè Cuomo alavangad peyi a nan wòl sa, e mwen 
fyè pou m kanpe avèk li pou ogmante salè minimòm nan.” 
 
Keith Mestrich, Prezidan ak PDG Amalgamated Bank, te deklare: "Amalgamated 
Bank sipòte avèk antouzyas lidèchip Gouvènè Cuomo sou kesyon salè minimòm nan.  
Bank nou an se te premye enstitisyon ki te anbrase salè minimòm $15/pa èdtan pou 
pwòp anplwaye nou yo e nou panse ke menm estanda ta dwe aplike pou tout travayè 
yo nan Eta New York.” 
 
Jonathan Westin, Direktè Kominote New York pou Chanjman, te deklare: “Se pa 
yon sekrè ke okenn moun pa ka viv nan New York si lap touche pi piti pase $15/ pa 
èdtan. Jodia, nou fyè pou nou kanpe avèk Gouvènè Cuomo kòm li pwomèt pou 
ogmante salè a nan pwochen sesyon lejislativ la.  Nouyòkè yo merite yon chans pou 
reyalize pi bon opòtinite pou sipòte tèt yo ansanm avèk fanmi yo, e nou gen konfyans 
ke  Kanpay Jistis Ekonomik Mario Cuomo a ka finanlman ba yo diyite ke yo merite.   
Nap rete tann pou nou kontinye lite ansanm avèk Gouvènè a pou fè pwopozisyon sa 
vini yon reyalite." 
 
Deborah Axt, Direktè Egzekitif Adjwen Make the Road New York, te deklare: “Jodia 
se yon jou selebrasyon pou travayè fast food yo, ak yon pwogrè enpòtan nan konba 
pou genyen konpansasyon ke tout fanmi New York yo merite - nan tout sektè yo ak nan 
eta.   Nou remèsye Gouvènè Cuomo jodia e nap rete tann pou n travay bò kote l pou 
transfòme vizyon sa an yon reyalite.”  
 
Joel Berg, Direktè Egzekitif Kowalisyon Kont Grangou nan Vil New York, te 
deklare: "Gen twòp Nouyòkè ki fòse pou yo depann sou sipò piblik malgre yap travay di 
ak pwòp angajman yo a youn, de oswa menm twa djòb. Angajman Gouvènè a pou 
ogmante salè minimòm nan se yon siy klè ke li kanpe pou sa ki bon nan vil sa a – e li 
pral fè sa ki nesesè pou bay Nouyòkè yo ogmantasyon salè nan eta.   Mwen felisite epi 
remèsye l paske li pran aksyon fonse sa pou monte Nouyòkè yo ki merite l piplis.” 
 
Karen Scharff, Direktè Egzekitif Aksyon Sitwayen nan New York, te deklare: 
“Pandan plizè deseni, salè ba te kenbe Nouyòkè kap travay yo nan difikilte pou 
senpleman reponn a bezwen debaz yo.  Gouvènè Cuomo te reponn jodia vwa travayè 
fast food yo nan garanti salè ekitab. Si li reyisi nan elaji viktwa sa a yon salè minimòm 
$15 nan tout eta, Gouvènè Cuomo pral asire ke tout travay yo nan eta nou an se travay 
kap ranfòse ekonomi eta nan mete fen nan salè pòv.” 
 
Margarette Purvis, Prezidan ak PDG Food Bank pou Vil New York ak Prezidan 
Gwoup Travay Kont-Grangou Eta New York, te deklare: "Youn sou senk adilt ki nan 

liy pou food pantry oswa soup kitchen nan Vil New York gen yon travay – ki preske 
200,000 Nouyòkè kap travay men ki pa touche ase pou reponn a bezwen tèt yo ansanm 
avèk fanmi yo. Byenke yon ogmantasyon nan salè minimòm ka parèt tankou yon 
desiyzon difisil pou ti biznis yo ak charite, se yon bon desizyon kòm salè fèb se yon gwo 
koz pou ensekirite manje.   Nou felisite lidèchip Gouvènè Cuomo paske li adrese rasin 
yon koz enpòtan grangou avèk yon pwopozisyon pou ede fanmi ki pi vilnerab nou yo 
nan eta.” 
 
Paul Sonn, Avoka Jeneral nan Pwojè Lwa Nasyonal sou Travay, te deklare: “Avèk 
aksyon fonse sa, Gouvènè Cuomo jodia etabli yon estanda sou kijan lidè yo nan Etazini 
ta dwe reponn a kriz salè ki ankou a ki kite plizyè milyon fanmi kap travay dèyè, menmn 
lè ekonomi an kontinye ap rekipere epi pwofi antrepriz ak konpansasyon PDG yo ap 
monte anflèch.   Kòm NELP te dokimante jis semèn pase, ke salè reyèl te dekline nan 
tout travay pandan senk dènye ane ki sot pase yo, men travayè yo ki touche pi piti frape 
piplis. Gouvènè a ap pran yon etap enpòtan pou adrese deklen salè pou Nouyòkè yo.   
Nou mande lejislati eta pou travay rapidman epi afimativman pou reponn a apèl li a.  E 
nou ankouraje lidè yo nan peyi a pou pran menm direksyon an.” 

